
 

 

 

 

Siverth K. Heilmann UPA 2020/44-1 

Atassut 05. April 2022 

 

Nunatta nunatut timersornikkut unammersuartarfissaa pillugu suleqatigiissitap misissuinera 

UKA 2019/32-imi Inatsisartut aalajangiussaat naammasseqqullugu misissuinerullu 

inerniliussai saqqummiuteqqullugit Naalakkersuisut peqquneqarnissaannik Inatsisartut 

aalajangiiffigisassaattut siunnersuut. Suleqatigiissitap suliai kingusinnerpaamik UPA 2023 

nallertinnagu saqqummiunneqassapput. 

(Inatsisartuni ilaasortaq Anders Olsen, Siumut) 

 

Pkt. 44-1 

 

Siullermik inatsisartuni ilaasortaq Anders Olsen, Siumut inatsisartunut aalajangiiffigisassatut 

siunnersuuteqarninnut qujavugut imatullu Atassummiit naatsumik oqaaseqarfigissavarput. 

 

Siunnersuuteqartup qulaani qulequtarineqartumut ersersippaa, inatsisartuni UKA 2019-imili 

akuersissutigereersimasaat suleqatigiissitallu suliani Inatsisartut 2021-imi ukiaanerani inatsisartunut 

agguaanneqartussaasimagaluaq, inatsisartunut qinersisoqarsimaneranik patsiseqartumik 

piviusunngortinneqarsimanngilaq. 

 

Soorunami suliaq pissanganartoq tapersersorsimasarpullu inaarutaasumik 

naammassineqartariaqarmat, siunnersuut Atassummiit taperserparput. Pisariaqartinneqarpallu 

ataatsimiititaliami susassaqartumi suliareqqaarneqarnissaa Atassummiit ammaffigaarput. 

 

Qujanaq. 

